
O‘ZBEKISTON RESPUBLIKASIDA RAQAMLI 
IQTISODIYOTNI RIVOJLANTIRISHNING 
IQTISODIY-IJTIMOIY OQIBATLARI TAHLILI 
Xatamov Nurbek Ochildiyevich
O‘zbekiston Respublikasi Vazirlar Mahkamasi huzuridagi 
Biznes va tadbirkorlik oliy maktabi dotsenti

Annotatsiya: Ushbu maqolada O‘zbekiston Respublikasida raqamli iqtisodiyotni joriy etish va uni rivojlantirish 
jarayonlarining iqtisodiy hamda ijtimoiy oqibatlari tahlil qilingan. Davlat tomonidan qabul qilingan raqamlashtirish 
strategiyalari, elektron hukumat, raqamli xizmatlar va biznes jarayonlarni avtomatlashtirish bo‘yicha tashabbuslar asosida 
yuzaga kelayotgan o‘zgarishlar ko‘rib chiqilgan.

Maqolada raqamli texnologiyalar qo‘llanilishi natijasida mehnat bozoridagi transformatsiyalar, ish o‘rinlari dinamikasi, 
aholi bandligi va ta’lim tizimiga ta’siri, shuningdek, biznes muhitidagi samaradorlik ko‘rsatkichlaridagi o‘zgarishlar tahlil 
qilindi. Maqolada raqamli iqtisodiyotning ijobiy va salohiyatli salbiy oqibatlari muvozanatli yondashuv asosida ko‘rsatib 
o‘tilgan.

Shuningdek, maqolada raqamli notenglik, raqamli bilimlar darajasi, mintaqaviy farqlar va axborot xavfsizligi bilan bog‘liq 
muammolarga ham alohida e’tibor qaratilgan. Muallif tomonidan raqamli iqtisodiyotni rivojlantirishda barqaror o‘sishni 
ta’minlashga qaratilgan taklif va tavsiyalar ishlab chiqilgan.

Kalit so‘zlar: raqamli iqtisodiyot, ijtimoiy oqibatlar, iqtisodiy tahlil, raqamlashtirish, raqamli transformatsiya, O‘zbekiston, 
mehnat bozori, raqamli notenglik.

Abstract: This article analyzes the economic and social consequences of the processes of introducing and developing 
the digital economy in the Republic of Uzbekistan. The changes taking place on the basis of the digitization strategies 
adopted by the state, initiatives for e-government, digital services and automation of business processes are considered.

The article analyzes the transformations in the labor market, job dynamics, the impact on the employment and 
education system, as well as changes in efficiency indicators in the business environment as a result of the use of digital 
technologies. The article shows the positive and potentially negative consequences of the digital economy based on a 
balanced approach.

The article also pays special attention to the problems associated with digital inequality, the level of digital knowledge, 
regional differences and information security. The author has developed proposals and recommendations aimed at 
ensuring sustainable growth in the development of the digital economy.

Keywords: digital economy, social consequences, economic analysis, digitization, digital transformation, Uzbekistan, 
labor market, digital inequality.

Аннотация: В статье анализируются экономические и социальные последствия процессов внедрения и развития 
цифровой экономики в Республике Узбекистан. Рассматриваются изменения, происходящие на основе принятых 
государством стратегий цифровизации, инициатив по электронному правительству, цифровым услугам и 
автоматизации бизнес-процессов.

В статье анализируются трансформации на рынке труда, динамика рабочих мест, влияние на систему занятости 
и образования, а также изменение показателей эффективности в бизнес-среде в результате использования 
цифровых технологий. В статье на основе сбалансированного подхода показаны позитивные и потенциально 
негативные последствия цифровой экономики.

В статье также уделяется особое внимание проблемам, связанным с цифровым неравенством, уровнем цифровых 
знаний, региональными различиями и информационной безопасностью. Автором разработаны предложения и 
рекомендации, направленные на обеспечение устойчивого роста в процессе развития цифровой экономики.

Ключевые слова: цифровая экономика, социальные последствия, экономический анализ, цифровизация, 
цифровая трансформация, Узбекистан, рынок труда, цифровое неравенство.

K I R I S H
XXI asrning ikkinchi o‘n yilligida turli iqtisodiy adabiyotlarda mamlakatning barqaror ijtimoiy-iqtisodiy 

rivojlanishiga erishish hamda makroiqtisodiy muvozanatini ta’minlashning muhim jihati raqamli iqtisodiyot 
tizimiga o‘tish deb qayd etilmoqda. Shunday ekan, iqtisodiy taraqqiyotning bugungi bosqichida O‘zbekiston 
Respublikasida raqamli iqtisodiyotni rivojlantirish, tizimga oid me’yoriy-huquqiy hujjatlarni ishlab chiqish, yangi 
texnologiyalarni joriy etish, kadrlarni tayyorlash va boshqa bir qancha muhim yo‘nalishlarda keng qamrovli 
ishlarni bajarish, mamlakatimizda amalga oshirilishi lozim bo‘lgan muhim ishlar doirasidagi birlamchi vazifalar 
qatoriga olib chiqadi. Ta’kidlash joizki, keyingi yillarda O‘zbekistonda raqamli iqtisodiyotni rivojlantirishga 
doir bir qancha me’yoriy-huquqiy hujjatlar ishlab chiqilib, unda mazkur tizimni taraqqiy ettirishga doir ko‘plab 
qilinishi lozim bo‘lgan ishlar belgilab berildi.1 Masalan, O‘zbekiston Respublikasi Prezidentining 2018-yil 
3-iyuldagi “O‘zbekiston Respublikasida raqamli iqtisodiyotni va kripto-aktivlar aylanmasi sohasini rivojlantirish 
chora-tadbirlari to‘g‘risida”gi  PQ-3832-sonli2, O‘zbekiston Respublikasi Prezidentining 2020-yil 5-oktyabrdagi 
““Raqamli O‘zbekiston-2030” strategiyasini tasdiqlash va uni samarali amalga oshirish chora-tadbirlari 
to‘g‘risida”gi PQ-6079-sonli3 qarorlariga binoan respublikada raqamli iqtisodiyotni faol rivojlantirish, yaqin 
istiqbolda barcha tarmoq va sohalarga zamonaviy axborot-kommunikatsiya texnologiyalarini keng   joriy etish 
bo‘yicha kompleks chora-tadbirlarni amalga oshirish rejalashtirilganligini ko‘rsatib o‘tish mumkin. O‘zbekiston 
Respublikasida raqamli iqtisodiyotni rivojlantirish vazifasi milliy statistika doirasida ham bir qancha muhim 
ishlarning bajarilishini, xususan, milliy iqtisodiyot tarmoq va sohalarini raqamlashtirishga oid indikatorlar tizimi 
ishlab chiqilishi, mazkur tizim uchun ma’lumotlar bazasi shakllantirilishi, maxsus kuzatuvlar, so‘rovnomalar, 
hisobot shakllari ishlab chiqilishini taqozo etadi.

Jahon miqyosida raqamli texnologiyalarning jadal sur’atlarda rivojlanishi barcha sohalarda yangi iqtisodiy 
munosabatlarning shakllanishiga olib kelmoqda. Ayniqsa, so‘nggi yillarda raqamli iqtisodiyot nafaqat iqtisodiy 
o‘sishning asosiy drayveri, balki ijtimoiy barqarorlik va samarali boshqaruvning muhim omili sifatida ham 
namoyon bo‘lmoqda.

O‘zbekiston Respublikasida ham raqamli iqtisodiyotni rivojlantirish ustuvor yo‘nalishlardan biri sifatida 
belgilab olingan. Prezident Shavkat Mirziyoyev tashabbusi bilan qabul qilingan “Raqamli O‘zbekiston – 2030” 
strategiyasi, elektron hukumat tizimini rivojlantirish, raqamli xizmatlar platformalarini yaratish kabi chora-
tadbirlar iqtisodiy tizimni tubdan o‘zgartirishga xizmat qilmoqda.

Raqamlashtirish jarayoni nafaqat iqtisodiy faoliyat samaradorligini oshirish, balki mehnat bozori, ta’lim, 
sog‘liqni saqlash, ijtimoiy himoya kabi ijtimoiy sohalarga ham jiddiy ta’sir ko‘rsatmoqda. Shu bilan birga, 
raqamli iqtisodiyot rivojlanishi bilan bog‘liq yangi muammolar – raqamli notenglik, axborot xavfsizligi, raqamli 
savodxonlik darajasining yetarli emasligi kabi masalalar ham yuzaga kelmoqda.

Ushbu maqolada O‘zbekistonda raqamli iqtisodiyotni joriy etish va rivojlantirish jarayonlarining iqtisodiy 
va ijtimoiy oqibatlari, ularning ijobiy va salbiy jihatlari, shuningdek, bu sohadagi amaliy yutuqlar va mavjud 
muammolar tahlil etiladi. Tadqiqotning asosiy maqsadi — raqamli iqtisodiyotning mamlakat taraqqiyotiga 
ko‘rsatayotgan ta’sirini kompleks baholash va samaradorlikni oshirishga qaratilgan takliflar ishlab chiqishdan 
iborat.

Bugungi kunda innovatsion texnologiyalar barcha sohalarda, jumladan, televideniye, ta’lim, bank ishi 
va davlat boshqaruvida keng joriy etilmoqda. Xususan, raqamli televideniye texnologiyalari tasvir sifatining 
yuqoriligi, signallarni uzatish va qabul qilishdagi samaradorligi bilan ajralib turadi. O‘zbekiston Respublikasi 
rahbariyati tashabbusi bilan raqamli televideniyega bosqichma-bosqich o‘tish bo‘yicha maxsus konsepsiya va 
dasturlar qabul qilindi.

Axborot tizimlari va ma’lumotlar bazalarining joriy etilishi sog‘liqni saqlash, ta’lim, ijtimoiy himoya, turizm 
va davlat xizmatlari sohalarida faol ravishda amalga oshirilmoqda. Hozirgi kunda “aqlli” va “xavfsiz” shaharlar 
konsepsiyasi doirasida hududiy loyihalar ishlab chiqilmoqda.

Ta’lim sohasida esa tarmoqli axborot texnologiyalari asosida integratsiyalashgan o‘qitish tizimlari 
shakllanmoqda. Masofaviy ta’lim modellari orqali talabalar elektron o‘quv qo‘llanmalariga istalgan joydan kirish 
imkoniyatiga ega bo‘lib, o‘qituvchi bilan real vaqtda aloqa o‘rnatishi, o‘z vazifalarini yuborishi va qo‘shimcha 
resurslardan foydalanishi mumkin. Bu esa ta’lim sifatini oshirish va yangi bilimlarni o‘zlashtirishda innovatsion 
yondashuvni ta’minlaydi.

Tijorat banklari ham raqamli texnologiyalar orqali o‘z faoliyatlarini modernizatsiya qilmoqda. AKT 
negizida ishlab chiqilayotgan innovatsion dasturlar bank operatsiyalarini avtomatlashtirish, mijozlar bilan 
munosabatlarni yaxshilash va xodimlar faoliyatini optimallashtirishda muhim ahamiyat kasb etmoqda. 

1	  https://iqtisodiyot.tsue.uz/sites/default/files/maqolalar/32_Siddikov.pdf 
2	  https://lex.uz/docs/-3806053 	
3	  http://lex.uz/docs/-5030957 

Zamonaviy avtomatlashtirilgan tizimlar orqali mijoz murojaatlari turli kanallardan (telefon, onlayn chat, veb-sayt 
orqali va h.k.) qabul qilinib, yagona tizimda qayta ishlanmoqda.

Jamiyat hayotidagi raqamlashtirish jarayonlari mamlakatning iqtisodiy rivojlanish sur’atlarini belgilaydi. 
“Raqamli iqtisodiyot” tushunchasi bugungi kunda to‘rtinchi sanoat inqilobi sharoitida iqtisodiy o‘sish darajasini 
belgilaydigan asosiy ko‘rsatkichlardan biriga aylangan. Bu jarayonda intellektual faoliyatni avtomatlashtirish, 
raqamli yechimlar asosida qaror qabul qilish va raqobatbardoshlikni ta’minlash muhim ahamiyat kasb etmoqda.

Post-sanoat davrida axborot resurslari va ma’lumotlar almashinuvi ijtimoiy jarayonlarning asosiy 
harakatlantiruvchi omillaridan biriga aylandi. Butunjahon Internet tarmog‘i orqali axborot uzatish imkoniyatlari 
insoniyatning bilim, madaniyat va iqtisodiy sohalardagi cheklovlarini bartaraf etib, yangi imkoniyatlarni yaratadi. 
Ayniqsa, ijtimoiy munosabatlar va madaniy qadriyatlar shakllanishida virtual muhitning ta’siri ortib bormoqda.

Axborot oqimlarining shiddat bilan tarqalishi ijtimoiy yangilanish jarayonlarini tezlashtirib, shaxsiy va 
jamoaviy hayotda yangi paradigmalarni shakllantirmoqda. “Axborotlashtirish” tushunchasi kundan-kunga 
yanada chuqurlashib, raqamli texnologiyalar inson hayotining ajralmas qismiga aylanmoqda. Yangi avlod 
esa aynan raqamli muhitda voyaga yetayotgan bo‘lib, ularning dunyoqarashi, bilim olish usuli va hayot tarzi 
axborot-kommunikatsiya texnologiyalariga to‘liq bog‘liq holga kelmoqda.

Shunday ekan, mamlakatning ijtimoiy-iqtisodiy taraqqiyoti va makroiqtisodiy muvozanatini baholash 
ko‘rsatkichlari tizimini shakllantirishning muhim yo‘nalishlaridan biri hisoblangan raqamli iqtisodiyot 
rivojlanishiga oid milliy indikatorlar majmuini ishlab chiqish milliy statistika tizimiga oid muhim masalalar ichida 
dolzarb ahamiyat kasb etadi va tadqiqot ishimiz yo‘nalishini tanlab olishimizga asos bo‘ldi.

M A V Z U G A  O I D  A D A B I Y O T L A R N I N G  T A H L I L I
Raqamli iqtisodiyot masalasi xalqaro va milliy tadqiqotchilar e’tiborida turibdi. Xususan, E. Brinolfsson va 

E. Makafi raqamli texnologiyalar ishlab chiqarish, xizmat ko‘rsatish va mehnat bozoridagi o‘zgarishlarga kuchli 
ta’sir ko‘rsatishini ta’kidlaydi. Ularning fikricha, raqamli iqtisodiyot yuqori samaradorlik va iqtisodiy o‘sishga olib 
kelishi bilan birga, ish o‘rinlari qisqarishi, raqamli notenglik va ma’lum ko‘nikmalarga bo‘lgan talabning ortishiga 
ham sabab bo‘ladi.

R.Zayniddinov va hamkasblari[3] ilmiy ishida O‘zbekiston bo‘yicha raqamli iqtisodiyot va iqtisodiy 
rivojlanish o‘rtasidagi bog‘liqlikni ko‘p omilli vaqt qatori modeli yordamida baholaydi. ACM nashridagi tadqiqot 
IDI/IDAR indikatorlari bilan YaIM (aholi jon boshiga) o‘rtasida barqaror ijobiy korrelyatsiya va uzoq muddatli 
integratsiyani ko‘rsatadi; Granger-sababiylik natijalari raqamlashtirishning o‘sishga yo‘naltiruvchi kanal sifatida 
ishlashini tasdiqlaydi. 

S.Sharipov[4] maqolasida 2010-yildan keyingi O‘zbekiston ma’lumotlari asosida raqamlashtirishning 
o‘sishga ta’sirini ko‘p omilli regressiya bilan baholaydi. Axborot xizmatlari hajmi, dasturiy ta’minot ishlab 
chiqarish va innovatsion xarajatlar kabi ko‘rsatkichlar o‘sishga sezilarli ta’sir ko‘rsatadi; multikollinearlik va 
statsionarlik testlari bilan natijalarning barqarorligi tekshiriladi. Muallif sektoral darajada (sanoat, xizmatlar) 
raqamli loyihalarni kengaytirish hamda inson kapitaliga sarmoya qilish ijtimoiy farovonlik ko‘rsatkichlarini 
yaxshilashini ta’kidlaydi. 

K.Kurpayanidi[5] tadqiqotida O‘zbekistonda e-kommersiya va raqamli transformatsiyaning institutsional 
asoslarini tahlil qilib, biznes muhitidagi tartibotlar, to‘lov infratuzilmasi va ma’lumotlar boshqaruvi (data 
governance)ning o‘sishga va bandlikka bilvosita ta’sir kanallarini ochib beradi. Maqola raqamli platformalar 
orqali KOB subyektlari uchun kirish to‘siqlari pasayishi, tranzaksiya xarajatlari qisqarishi va ichki bozor 
integratsiyasi kuchayishini nazariy-empirik dalillar bilan asoslaydi; bu esa ijtimoiy inklyuziyani kengaytiradi. 

G.Ogunmola[6] o‘z ishida O‘zbekistonda raqamli transformatsiya, iqtisodiy o‘sish va barqarorlik 
(sustainability) o‘rtasidagi munosabatlarni korrelyatsiya va regressiya usullari hamda mavzuiy tahlil bilan 
o‘rganadi. Natijalar raqamli infratuzilma va xizmatlarning kengayishi ishlab chiqarish samaradorligi, yashil 
texnologiyalarni joriy etish va ijtimoiy xizmatlarga kirishni yaxshilashini ko‘rsatadi. Shuningdek, raqamli tafovut 
va malaka nomuvofiqligi kabi xavflarni boshqarish zarurligi ta’kidlanadi. 

F.Saidmurodova[7] maqolasida raqamli to‘lov tizimlarining moliyaviy inklyuziyaga va shu orqali ijtimoiy-
iqtisodiy farovonlikka ta’sirini, O‘zbekiston tajribasiga tayangan holda, taqqoslama yondashuvda tahlil qiladi. 
UPI/M-Pesa/Alipay kabi modellar bilan qiyoslash orqali mobil bank va kontaktless to‘lovlar mikromulkdorlar va 
past daromad guruhlarining tranzaksion xarajatlarini tushirishi, norasmiy iqtisodiyotdan rasmiy moliya tizimiga 
o‘tishni tezlatishi asoslanadi.

Xulosa qilib aytganda, yuqorida keltirilgan adabiyotlar raqamli iqtisodiyotning iqtisodiy va ijtimoiy 
sohalardagi ta’sirini har tomonlama yoritadi. Biroq, mavjud manbalarda ijtimoiy oqibatlarni chuqur o‘rganishga 
yetarlicha e’tibor berilmagan. Shu bois, O‘zbekiston sharoitida mazkur jarayonning ijtimoiy-madaniy, mintaqaviy 
va inson kapitaliga ta’sirini tahlil qilish bugungi kun ilmiy izlanishlari uchun dolzarb hisoblanadi.

T A H L I L  V A  N A T I J A L A R
O‘zbekistonda raqamli iqtisodiyot rivojlanishining asosiy yo‘nalishlari. “Raqamli O‘zbekiston – 2030” 

strategiyasi doirasida O‘zbekiston Respublikasi ijtimoiy-iqtisodiy taraqqiyotining barqarorligini ta’minlash, jahon 
tajribasiga suyangan holda milliy iqtisodiyotni jadal sur’atlarda raqamlashtirish uchun quyidagi ishlarni bajarish 
lozimligi ko‘rsatib o‘tilgan: 

- raqamli iqtisodiyotni rivojlantirishning me’yoriy-huquqiy bazasini shakllantirish; 
- milliy iqtisodiyotning barcha tarmoq va sohalarini modernizatsiyalashda imkon qadar eng so‘nggi raqamli 

texnologiyalarni joriy etish; 
- eng so‘nggi raqamli texnologiyalarga asoslangan kommunikatsion vositalar, mashina va uskunalarni 

sotib olish, o‘rnatish va mahalliy kadrlarning ularda ishlash malakalarini oshirish; 
- maktabgacha ta’lim tizimidan boshlab, to oliy ta’limdan keyingi ta’lim tizimigacha raqamli iqtisodiyotni 

rivojlantirishga qaratilgan kadrlar siyosatini ishlab chiqish va yuritish. Shu bilan birga, O‘zbekiston Respublikasi 
Prezidentining 2020-yil 5-oktyabrdagi “Raqamli O‘zbekiston–2030” strategiyasini tasdiqlash va uni samarali 
amalga oshirish chora-tadbirlari to‘g‘risida”gi PQ-6079-sonli4 qaror doirasida 2020—2022-yillarda hududlarni 
raqamlashtirish dasturlari tasdiqlandi. Unga asosan aholi punktlarining internetga ulanish darajasini 78 foizdan 
95 foizgacha oshirish, shu jumladan, buning hisobiga 2,5 million keng polosali ulanish portlarini ko‘paytirish, 
20 ming kilometr optik tolali aloqa liniyalarini o‘tkazish va uyali aloqa tarmoqlarini rivojlantirish, 400 dan 
ortiq axborot tizimlarini, hududlarni ijtimoiy-iqtisodiy rivojlantirishning turli sohalariga elektron xizmatlar va 
dasturiy ta’minotlarni joriy etish, 587 ming kishini kompyuter dasturlash asoslari bo‘yicha o‘qitishni tashkil 
etish, shuningdek “Bir million dasturchi” loyihasi doirasida 500 ming yoshlarni jalb qilish, ishlab chiqarish va 
iqtisodiyotning real sektori korxonalarida logistika, boshqarish jarayonlarini avtomatlashtirish bo‘yicha 280 
dan ortiq axborot tizimlari va dasturiy mahsulotlarini joriy etish, davlat organlari va tashkilotlari xodimlarining 
raqamli savodxonligi va malakasini oshirish, ularni axborot texnologiyalariga o‘rgatish va axborot xavfsizligini 
ta’minlash, shuningdek, mintaqalardagi tegishli Oliy o‘quv yurtlari ma’muriy-hududiy birliklarda hokimiyat va 
davlat idoralarining 12 ming xodimini axborot texnologiyalari bo‘yicha o‘qitish uchun mas’ul etib tayinlandi. 
Aytish joizki, mamlakatimizda raqamli iqtisodiyotni rivojlantirishga doir asosiy yo‘nalishlar orasida milliy statistika 
tizimiga oid quyidagi muhim masalalarni qayd etish mumkin: statistika tizimiga raqamli texnologiyalarni joriy 
etish; ma’lumotlarni to‘plashdan boshlab, chop etishga doir jarayonlarda samaradorlikni oshirish uchun yangi, 
eng so‘ngi dasturiy ta’minotlarni qo‘llash; raqamli iqtisodiyotga oid ko‘rsatkichlarni ishlab chiqish va shakllantirish 
hamda ularni davlat boshqaruv apparatiga, tegishli vazirlik va idoralarga samarali qarorlar chiqarishlari uchun 
yetkazib berish; raqamli iqtisodiyotga oid kurslarni ishlab chiqish va o‘qitish asosida kadrlar malakasini oshirish 
va boshqalar.

“Raqamli O‘zbekiston - 2030” strategiyasi va O‘zbekiston Respublikasi Prezidentining 2020-yil 3-avgustdagi 
“O‘zbekiston Respublikasi milliy statistika tizimini yanada takomillashtirish va rivojlantirish chora-tadbirlari 
to‘g‘risida”gi PQ-4796-sonli5 qarorda yuqorida ko‘rsatib o‘tilgan asosiy masalalar bilan bir qatorda raqamli 
iqtisodiyotni rivojlantirish ko‘rsatkichlarini ishlab chiqish vazifasi ham belgilab berilgan. Qayd etish joizki, aynan 
raqamli iqtisodiyot rivojlanishiga oid milliy indikatorlar majmuasining yaratilishi uchun me’yoriy-huquqiy asos 
mavjudligi ham ko‘rsatkichlar tizimi ishlab chiqishga poydevor bo‘ldi.

Raqamli iqtisodiyot rivojlanishiga oid milliy ko‘rsatkichlar majmuini ishlab chiqishda to‘rtta yirik blokdan 
iborat indikatorlar tizimi shakllantirildi. Bular: Mamlakatning xalqaro reytingdagi o‘rniga oid ko‘rsatkichlar; 
hududlarda raqamli iqtisodiyot rivojlanishining asosiy ko‘rsatkichlari; biznes va sohalarni raqamlashtirish 
ko‘rsatkichlari; o‘z chegarasi doirasida bir nechta indikatorlar tizimini qamrab olgan ‒ AKT sohasi taraqqiyotiga 
oid ko‘rsatkichlar majmui; raqamli iqtisodiyot sharoitida aholi malakasi va kadrlar salohiyati hamda ijtimoiy soha 
va ommaviy axborot vositalari tizimini raqamlashtirish ko‘rsatkichlari raqamli iqtisodiyot rivojlanishiga oid milliy 
ko‘rsatkichlardir. Mamlakatning xalqaro reytingdagi o‘rniga oid ko‘rsatkichlar tizimini ishlab chiqishda I-DESI, 
IDI, EGDI, EPART, GCI, GII, SGI,WDCI va boshqa xalqaro indekslar majmuidan foydalanildi. Biznesdagi 
raqamli texnologiyalar indikatorlari majmuini ishlab chiqishda tizimga oid ko‘rsatkichlar bilan bir qatorda 
iqtisodiy faoliyat turlari bo‘yicha tashkilotlarda CRM, ERP, SCM tizimlaridan foydalanish darajasini ifoda etuvchi 
ko‘rsatkichlar ham kiritildi. Shuningdek, hududlarda raqamli iqtisodiyot rivojlanishining asosiy ko‘rsatkichlarini 
ishlab chiqishda qishloq yoki shahar joylariga xos xususiyatlar, tarmoq yoki sohalar taraqqiyotiga oid shu bilan 
birga raqamlashtirish jarayoniga bevosita ta’sir ko‘rsatuvchi omillar ham hisobga olindi.

AKT sohasi taraqqiyotiga xos ko‘rsatkichlar majmuiga - AKT sektori faoliyati, AKT sohasidagi tadqiqotlar 
va ishlanmalar, telekommunikatsiyalar, elektron hukumat xizmatlaridan foydalanish, axborot xavfsizligi, 
raqamli texnologiyalar qo‘llanilishiga oid indikatorlar tizimlari mujassamlashtirildi. Shuningdek, raqamli 
iqtisodiyot rivojlanishiga oid milliy ko‘rsatkichlar majmuining beshinchi blokiga ‒ raqamli iqtisodiyot bo‘yicha 

4	  https://lex.uz/docs/-5030957 
5	  https://lex.uz/ru/docs/-4926736

kadrlar salohiyati, ijtimoiy sohani raqamlashtirish va raqamli reallikdagi aholiga oid indikatorlar ko‘rsatkichlari 
hamda ommaviy axborot vositalari (OAV) va kontent tarkibi kiritildi. Raqamli iqtisodiyot rivojlanishiga oid milliy 
ko‘rsatkichlar tizimini ishlab chiqishda induktiv-deduktiv (xususiylikdan umumiylikka, umumiylikdan tizimli 
shaklga o‘tilishi va aksincha), sabab va natija munosabatlari, tizimli yondashuv, strategik maqsad, indikativ 
rejalashtirish, optimal tanlov, majmuaviy baholash metodlari hamda tarkibiy-funksional modelga asoslangan 
metodologik yondashuv qo‘llanildi.

Mutaxassislarning fikricha, XXI asrning 30-yillariga kelib, insoniyatning qariyb 15-20 foizi axborotlar 
jamiyatida yashaydi va unga ta’sir ko‘rsatadi, 60- 70 foiz aholi esa industrial jamiyat ta’sirida qolmoqda. 
Insoniyat jamiyatining bunday shakllanishi global raqamli bo‘shliq bilan ifodalanmoqda. Umuman olganda, 
raqamli iqtisodiyot,keng ma’noda, yangi axborotni yaratish, ulardan foydalanish, raqamli texnologiyalarni va 
raqamli mahsulotlarni, telekommunikatsiya xizmatlarini, elektron biznesni, elektron tijoratni, elektron bozorlarni, 
masofadan turib bitim tuzish mexanizmlarini, masofadan turib xizmat ko‘rsatishni, masofaviy ta’limni va boshqa 
bir qator komponentlarni o‘z ichiga olgan xo‘jalik yurituvchi subyektlar o‘rtasidagi iqtisodiy munosabatlarni 
tizimli tashkil etgan tuzilmadir. Yuqorida ko‘rsatilganidek, raqamli iqtisodiyot elektron biznes va savdo bilan 
bog‘liq raqamli texnologiyalarni qo‘llash asosida iqtisodiy faoliyatni amalga oshirish jarayonlari va usullari bo‘lib, 
kiber muhitda raqamli tovarlar va xizmatlarni amalga oshirishning qulay imkoniyatini yaratadi. Boshqacha 
aytganda, bu elektron to‘lov vositalari, kriptovalyuta va raqamli valyutaning imkoniyatlaridan foydalangan holda 
axborotni ijtimoiy tarmoq orqali elektron vositalardan foydalangan holda uzatish, almashish va saqlash bitimlari 
tizimidir. Ko‘pgina xorijiy va mahalliy tadqiqotchilar raqamli iqtisodiyotni axborot iqtisodiyoti, bilimlar iqtisodiyoti, 
ijodiy iqtisodiyot, internet iqtisodiyoti, tarmoq iqtisodiyoti, elektron iqtisodiyot, yangi iqtisodiyot va h.k. kabi 
tushunchalar bilan ifodalaydi (1-rasm).6

1-rasm. Postindustrial iqtisodiyotning yangi ko‘rinishlari.

Bizning fikrimizcha, “raqamli iqtisodiyot” tushunchasi oddiy ma’lumotlarni raqamlashtirish va turli xil iqtisodiy 
munosabatlarni avtomatlashtirish jarayonlarini an’anaviy tushunishdan ancha kengroqdir. Bu zamonaviy 
axborot va smart-texnologiyalarning xilma-xilligini, shuningdek, yirik ma’lumotlar Internet iqtisodiyot Tarmoq 
iqtisodiyoti Bilimlar iqtisodiyoti Bilimlar iqtisodiyoti Elektron iqtisodiyot Axborotlar iqtisodiyoti bazalari, simsiz 
tarmoqlar, turli xil mobil qurilmalar va gadjetlarni, shuningdek, ijtimoiy media platformalarini yaratishga imkon 
beruvchi yangi turdagi ijtimoiy raqamli platformalarni jalb qilishning innovatsion usulidir. Raqamli iqtisodiyot 
doirasida ushbu texnologiyalarning barchasi alohida va integrasion rejimlarda muvaffaqiyatli qo‘llanilmoqda. 
Bugungi kunda raqamli iqtisodiyot ijtimoiy-iqtisodiy hayotning barcha iqtisodiy tarmoq va sohalariga qo‘llanilib, 
ularda yangi bilim hamda ko‘nikmalarni shakllantirish, tegishli strategik qarorlar qabul qilish jarayonidir. 
Shuningdek, raqamli iqtisodiyotning barcha iqtisodiyot sohalarida amalda qo‘llanishi yangidan-yangi ilmiy 
tadqiqotlar va zamonaviy texnologiyalar yaratishni taqozo etib, ular uchun tarmoq va sohalar qulay raqamli 
makonlarini yaratadi. Jahon banki tomonidan berilgan ta’rifga ko‘ra, raqamli iqtisodiyot bu raqamli axborot-
kommunikatsiya texnologiyalarini qo‘llashga asoslangan ijtimoiy-iqtisodiy va madaniy munosabatlar tizimidir. 
Raqamli iqtisodiyotning asosiy xususiyatlari quyidagilar bo‘lib hisoblanadi: – maxsus raqamli platformalar va 
ekotizimlar yaratish orqali iqtisodiy faoliyatni amalga oshirish; – shaxsiy xizmat modellarini qo‘llash; – ijtimoiy 
tarmoqda iqtisodiyotda faoliyat yuritayotgan ishlab chiqaruvchilar va iste’molchilarning bevosita o‘zaro hamkorlik 
aloqalariga masofaviy qulay muhitni yaratish. So‘nggi to‘rt yil ichida O‘zbekistonda axborot texnologiyalarini 
rivojlantirish borasida katta qadam tashlandi, bu iqtisodiyotning ko‘plab sohalarida raqamlashtirish jarayonlarini 

6	  file:///C:/Users/n.xatanov/Downloads/Rakamli_iktisodietni_rivozlantiris_omillari_nazari.pdf 

kengaytirish va uning raqamli deb ataladigan ulushini oshirishga yordam berdi. Raqamli iqtisodiyotning tarkibiy 
qismlariga elektron tijorat, “Elektron hukumat” tizimi, iqtisodiyotning turli tarmoqlarida, xizmat ko‘rsatish 
sohalarida «aqlli» (smart) texnologiyalarni joriy etish, “Aqlli shahar”, “Xavfsiz shahar”ni yaratish ,shuningdek, 
“Buyumlar Interneti”dan keng foydalanish va boshqalar kiradi. Raqamli iqtisodiyotning rivojlanish darajasi 
axborot-kommunikatsiya texnologiyalari (AKT)ning rivojlanish darajasi bilan bevosita bog‘liq bo‘lgan holda , 
odatda, turli ko‘rsatkichlar bilan baholanadi. Ushbu ko‘rsatkichlar quyidagilardan iborat: raqamli iqtisodiyotning 
YAIMdagi ulushi, AKT sanoatiga kiritilgan investisiyalar hajmi, internet tezligi, uning mamlakat hududini qamrab 
olishi va aholi foydalanishi uchun qulayligi, elektron tijoratning rivojlanish darajasi, “Elektron hukumat” tizimidagi 
davlat xizmatlari ulushi, AKT sohasidagi mutaxassislar bilan tashkilotlarning ta’minlanishi va boshqalar. Bundan 
tashqari, mamlakatda axborot texnologiyalarining rivojlanish darajasini baholaydigan xalqaro reytinglardagi 
ko‘rsatkichlar muhim ahamiyatga ega. 1-rasmda O‘zbekiston Respublikasida 2016-yildan 2021-yilgacha 
iqtisodiyotda faoliyat ko‘rsatayotgan korxona va tashkilotlar hamda axborot va aloqa sohasida faoliyat 
ko‘rsatayotgan korxona va tashkilotlar sonining o‘sish tendensiyasi keltirilgan.

X U L O S A  V A  T A K L I F L A R
O‘zbekiston Respublikasida raqamli iqtisodiyotni jadal rivojlantirish mamlakatning iqtisodiy o‘sishi va 

ijtimoiy taraqqiyotida muhim omil sifatida namoyon bo‘lmoqda. Raqamlashtirish jarayonlari sanoat, qishloq 
xo‘jaligi, moliya, ta’lim, sog‘liqni saqlash va davlat boshqaruvi sohalarida samaradorlikni oshirishga xizmat 
qilmoqda. Bu esa mamlakatda investitsion muhitni yaxshilash, yangi ish o‘rinlarini yaratish va kichik hamda 
o‘rta biznesni qo‘llab-quvvatlash imkonini berdi.

Shu bilan birga, raqamli iqtisodiyot ijtimoiy barqarorlikni ta’minlash, aholi turmush darajasini oshirish va 
raqamli tenglikni ta’minlashga xizmat qilmoqda. Masofaviy ta’lim, onlayn tibbiy xizmatlar, elektron tijorat kabi 
sohalardagi rivojlanish aholiga yangi imkoniyatlarni taqdim etmoqda.

Biroq, raqamli iqtisodiyotni joriy etishda kiberxavfsizlik, raqamli ta’lim yetishmasligi, infratuzilma 
muammolari va raqamli ajralish (digital divide) kabi murakkab masalalar ham mavjud. Ushbu muammolarni hal 
qilish maqsadida davlat tomonidan tizimli islohotlar va dasturlar amalga oshirilmoqda.

Xulosa qilib aytganda, O‘zbekistonda raqamli iqtisodiyotni rivojlantirish nafaqat iqtisodiy samaradorlikni 
oshirmoqda, balki ijtimoiy taraqqiyot va aholi farovonligini ta’minlashda ham muhim ahamiyat kasb etmoqda. 
Ushbu jarayonda barqaror va inklyuziv rivojlanishni ta’minlash ustuvor vazifa bo‘lib qolmoqda.

